
FILOZOFIJA BOSNJACKE POLITICKE HISTORIJE!

THE PHILOSOPHY OF BOSNIAK POLITICAL HISTORY?

Sazetak
Tekst je prikaz knjige akademika Muhameda Filipovica Kraj boSnjackih iluzija: Rasprava o uzrocima
poraza bosnjacke politike i odgovornosti za njih (,, Prosperitet d.d., Sarajevo, 2014, 320 str.).

Summary
This text contains a review of the book The End of Bosniak Illusions; The Treatise of Bosniak Poltiics’
Causes and Responsibility by academician Muhamed Filipovi¢, Prosperitet dd, Sarajevo, 2014, 320 pages.

Knjiga akademika Muhameda Filipovica ,,Kraj bosnjackih iluzija: Rasprava o uzrocima poraza
bosnjacke politike i odgovornosti za njih* je filozofija politicke historije Bosnjaka utemeljena na
idejama Hegelove filozofije historije. lako autor kaze da u njoj pise ,,kao svjedok, ucesnik i zrtva“ o
kljuénim politi¢kim dogadajima iz historije Bosnjaka i Bosne u posljednjih tridesetak godina, u Sto
nema dileme, ona u sustini postavlja postulate za potpuno filozofsko utemeljenje nase cjelokupne
politi¢ke historije.

Nije rije¢ o historiografskom, deskriptivnom, dokumentacionom, manje ili viSe objektivnom
odnosno subjektivnom predstavljanju politicke historije Bosnjaka u posljednjih nekoliko decenija
s pretenzijom na potpunu sveobuhvatnost, neprikosnovenost, disciplinarnu egzaktnost, ve¢ o
duhovnom utemeljenju cjelokupne bosanske 1 bosnjacke filozofije historije. lako fakti¢ki govori o
politi¢kim dogadajima, procesima i licnostima savremenog perioda relativno kratkog vremenskog
trajanja, posljednjih tridesetak godina, knjiga postulira supstancu nase cjelokupne politi¢ke historije.
Ona ne zahvata samo jedan segment historije BoSnjaka niti samo jednu njenu pojavu ve¢ njenu
ideju. Rijec je o ideji historije Bosnjaka i Bosne u smislu Kolingvudove Ideje historije (1946), o
iznoSenju kritickog misljenja o bosnjackoj i bh. politici potpuno suprotnog historijskom misljenju
utemeljenom na prostom sakupljanju i ponavljanju pri¢a o proslosti. Njen predmet interesa su
sadrzaji politicke svijesti u politickim procesima i odnosima, politickim projektima, sadrzajima
misljenja i djelovanja politickih licnosti u proslosti, preciznije kazano, u posljednja tri desetljeca.
Ona otvara interes za istrazivanje i spoznaju prirode historijskog razumijevanja, za razmisljanje
o prirodi historije ili historijskom misljenju, stvara osnov da hermeneutika historije stekne status
gradanstva u humanisti¢kim naukama, da se uspostavi hermeneutika politicke historije BoSnjaka

1 Tekst je prikaz knjige Muhameda Filipovi¢a Kraj bosnjackih iluzija: Rasprava o uzrocima poraza
bosnjacke politike i odgovornosti za njih (,,Prosperitet” d.d., Sarajevo, 2014).
2 This text contains a review of the book The End of Bosniak Illusions; The Treatise of Bosniak Poltiics’

Causes and Responsibility by Muhamed Filipovi¢, Prosperitet dd, Sarajevo, 2014

i1 Bosne. To je, s jedne strane, misaoni obuhvat svog vremena, a s druge strane, kriticki osmis$ljena
cijela historija Bosnjaka i Bosne.

Jedan od postulata knjige je da je politicka praksa historije BoSnjaka drugobitak njihove politicke
ideje u svakom vremenu. Historija BoSnjaka pocinje onda i tamo kada i gdje nasa umnost po€inje
stupati u svjetovnu politicku egzistenciju, kada i gdje postoji neko naSe politicko stanje u kojem
nasa umnost dolazi do svijesti o sebi i1 svojoj zemlji Bosni. Filozofija historije BoSnjaka, Cije je
mjesto postojanja i politi¢kog opstanka Bosna, jeste svijest o politickom 1 historijskom bi¢u Bosne.
Zadaca bosnjacke filozofije historije je da shvati i u pojmu izrazi ono $to je njen historijski um, a u
slucaju politicke historije da pojmovno odredi politi¢ki um nekog historijskog momenta ili cijele
historije.

Sta je bosanski historijski um? Prema prof. Filipoviéu, bosanski historijski um je multilateralnost.
Ona je smisao postojanja i ono ¢emu nas stolje¢ima uci drzava i zemlja Bosna kao osnovni oblik
1 nacin postojanja slobode ljudskog Zivota ovdje. Prof. Filipovi¢ u spisu ,,Kraj bosnjackih iluzija“
posmatra multikulturalizam strukturalno-dijahronijski u konkretnim historijskim periodima Bosne
1 BosSnjaka, tako da nadilazi historijski pozitivizam 1 historizam. S druge strane, on ne formalizira
njihove logike historije. Historijski multilateralni um Bosne je supstanca politickog uma Bosnjaka.
Kako kaze autor, ,,duh historije Bosnu je stvorio da bi pokazao kako su moguée zemlje, narodi,
drzave i ljudi koji nece sluziti ideji unilateralizma, ideji jedne jedine misli i zakona, ne¢e podrzavati
nasilnu unifikaciju 1 brisanje razlika medu ljudima koje su prirodne toliko koliko i nuzne, nego ¢e
pokazati kako je apsolutno moguce, ¢ak i nuzno, da ljudi razli¢itih uvjerenja, vjerovanja, obicaja i
nacina misljenja zive zajedno u slozi (...).“

Vrlo znacajan postulat Filipovic¢eve filozofije historije BoSnjaka jeste hegelijansko ucenje da
historiju stvara i njom upravlja svjetski um. Sadrzaj historije i njenih zbivanja uvijek je izraz rada i
djelovanja svjetskog duha. Nema izoliranih historijskih dogadaja, procesa, li¢nosti, sve konkretno
ljudsko je primordijalno svjetsko, ,,sva ljudska zbivanja eo ipso su zbivanja svjetskog karaktera“.
Bosanska multilateralnost je kreacija svjetskog duha. To joj je ,,podario posebni sticaj okolnosti
pod kojim je nastala, a to se sve zbivalo onda kada je u njoj nastao vakuum u postojanju cvrste
drzavne i vladajuce strukture kasnog perioda postojanja Rimskog carstva, koji je nastao zbog
posljedica velike seobe naroda koji su se preko Bosne kretali i na njenom tlu ostavljali tragove
svog postojanja (...).“ Prof. Filipovi¢ govori o dvjema stranama medalje historije, o onom $§to
se u njoj stvarno dogodilo, dogadajnom i1 dogodenom, s jedne, i o historijskom pripovijedanju,
kazivanju, duhovnom fenomenoloskom pojavljivanju onog Sto se u dogadajima odvijalo, s druge
strane. To dogadajno koje se zbivalo u historijskim dogadajima najnovije historije BosSnjaka, §to
je u bekgraundu ovog spisa, nije predstavljeno niti razumljeno ,,bezlicno®, bez lika i oblika duha i
svijesti autora. Naprotiv, on je bio njihov aktivan sudionik, nekima vise, nekima manje kreator, §to
spisu daje dodatnu vjerodostojnost i osobenost. Ali ovo kazivanje historije nije prosto sjecanje, ve¢
njeno umsko predstavljanje i razumijevanje iz autoru svojstvene ideje historije Bosne i Bosnjaka.
Zbog toga ovdje nema nekih javnosti do sada novih i nepoznatih ¢injenica, dogadaja, licnosti, ali
sve ¢injenicno 1 historijski poznato dato je na duhovno i naucno originalan i samosvojan nacin.
Filipovi¢ kao proaktivan ucesnik i sukreator mnogih dogadaja o kojima govori ima ne samo
legitimitet svjedoka ve¢ i vrthunskog nauc¢nika, filozofa, jedinstvenog poznavaoca svih vrsta ¢injenica
historije BoSnjaka, od onih koji se ti¢u etnologije, politike, privrede, demografije, historiografije

do kulturologije i religije. Stoga njegova knjiga ,,Kraj boSnjackih iluzija“ ima ogromnu specificnu
tezinu obrazovanja nase svijesti i samosvijesti. On je samosvjesni lik 1 konkretna egzistencijalna i
historijska manifestacija duha BoSnjaka danas, njegov zivu¢i i ziv, bivstvujuci duh.

Konkretne historijske dogadaje, procese, historijsko-politicke licnosti koje spominje i o kojima
govori Muhamed Filipovi¢ sagledavaju se 1 analiziraju u kontekstu historijskog duha BosSnjaka
1 Bosne, s jedne, te sadrzaja i djelatnosti svjetskog duha historije, s druge strane. NiSta od
Osmanskog carstva nije moglo biti historijsko-politicki ideal Bosnjaka, ,nije mogao biti ni
austrougarski carsko-kraljevski ni velikosrpski rezim dinastije Karadordevic¢a, ni komunisticka
vladavina, ali ni ova ni ovakva neovisnost koju smo dobili voljom svjetskih sila, mada smo u
borbi za opstanak nase drzave i nas kao naroda ulozili ogromne napore i dali neuporedive Zrtve.*
Historija Bosnjaka od tada zadobija elemente tragi¢nosti, ne dogada se u duhu historijskog uma
Bosne. Prvo historijsko razoCarenje Bosnjaka nastupilo je ,,s njihovim ustankom protiv osmanske
vladavine i1 borbe za pravo njihove zemlje Bosne na autonomiju®. Tada su podvrgnuti ,,obimnim
represalijama osmanskog rezima®, ubijani su, pljackani, progonjeni. Evropa, koja se tada veoma
angazirala na osiguranju prava na slobodu onih zemalja u kojima je bilo kr§¢ansko stanovnistvo,
nije nista uradila da pomogne Bosni da se izbori za svoju politicku nezavisnost. Novo ogromno
razoCarenje BosSnjaka nastupilo je ,,kada su odbili da se povinuju novom ropstvu, ovaj put jedne
kr§¢anske carevine (Austro-Ugarske), koje mu je arbitrarno nametnuo Berlinski kongres koji
je svim zemljama u kojima su se dogodili antiosmanlijski ustanci osigurao priznanje drzavne
individualnosti i pravo ulaska u historiju slobodnih naroda i drzava, a samo je BoSnjacima i Bosni
nametnuo novu okupaciju njihove zemlje i novo ropstvo.* Nista bolje se nije dogodilo Bosnjacima
ni onda kada su ,,u okviru Narodnog vije¢a Bosne i Hercegovine 1918. godine glasali za ulazak u
novostvaranu Kraljevinu Srba, Hrvata i Slovenaca®. Cetvrto veliko razo¢arenje Bo$njaka bilo je
u vrijeme komunisticke Jugoslavije. Tada nije bila priznata njihova nacionalnost i sve do 1963.
godine postojala je opasnost da se ukine Bosna i Hercegovina. Prof. Filipovi¢ navodi da su u
vrijeme ustavnih promjena u Jugoslaviji 1963. postojale po Bosnjake dvije vrlo opasne politicke
ideje: prva, da se izvrSi objedinjavanje triju republika sa srpskom vecinom, Srbije, Crne Gore
1 Bosne i Hercegovine; druga, da se ukinu sve republike, a Jugoslavija proglasi Federacijom
samoupravnih komuna. Peto razocarenje BosSnjaka nastupilo je sa dejtonskim administrativnim
1 politickim ustrojem BiH. U vrijeme srpsko-hrvatske agresije na BiH (1992—-1995) i masovnog
stradanja Bosnjaka opet se Evropa drzala po strani kao i u vrijeme borbe BoSnjaka za politicku
autonomiju od Osmanske carevine.

Sva navedena historijska razmeda BoSnjaka imaju veliku manjkavost s obzirom na drzavotvornost
njihovog historijskog uma. U njima je naglasena drzavotvorna insuficijentnost. Drzavotvorna
insuficijentnost bosnjackog historijskog uma u naznac¢enim periodima historije Bosne i Hercegovine
karakterizira i naSu savremenost i s tog aspekta prof. Filipovi¢ analizira i kritikuje njene neposredne
historijsko-politicke kreatore.

Pocetak razblazivanja historijskog uma Bosne, njene multilateralnosti, kojim zapo€inju i historijska
razocarenja BoSnjaka, rastakanje njihovog bi¢a 1 multilateralnog supstancijaliteta Bosne, zapoceo
je prije sto godina politickom nacionalizacijom bosanskog naroda pravoslavne i katolicke vjerske
provenijencije iz susjednih zemalja. Susjedi Srbi 1 Hrvati nisu htjeli prihvatiti da u drzavi Bosni
postoji jedan narod ,,historijski 1 politicki ravnopravan njima i da je taj narod svojim imenom i

historijom u potpunosti vezan za zemlju i drzavu Bosnu i Hercegovinu®. Evropa nije nikada nista
poduzela da sprijeci taj proces koji traje duze od sto godina, a niSta ne ¢ini ni danas.

Izmedu politicke obi¢ajnosti Bosne i njenog faktickog stanja danas postoji bitna razlika. Sadasnja
historijska egzistencija Bosne nije u tradiciji njene politicke obi¢ajnosti. No, ova, kako bi rekao
Hegel, ,,divlja samovolja“, jeste prolazno stanje, smatra Filipovi¢. Ono je utemeljeno na mrznji, sili,
genocidu, etnickom c¢is¢enju, dekonstrukeiji historijskog uma Bosne. Kao takvo u suprotnosti je
sa sadrzajem duha svjetske historije, sa napretkom prakti¢ne slobode i zato je osudeno na nestanak
1 propast. ,,Bitnim idejama u historiji nije nuzna sila kao sredstvo ostvarenja nego se one uvijek
nanovo realiziraju koncentracijom velike duhovne energije preko ljudskog misljenja i djelovanja
kao agensa njihovog ostvarenja®, podsjeca prof. Filipovi¢ u duhu dobre teorije 1 historijske prakse
liberalizma i demokratije. Ocjena smisla, vrijednosti i kvalitete konkretne drustvene i politicke
stvarnosti, u ovom slucaju bosnjacke, mjeri se i izvodi iz njenog poredenja sa smislom, vrijednostima
1 kvalitetom svjetske historije. To je uslov i pretpostavka osujecenja i iskljucenja razvoja i uspeca
na tron historijskog i kulturnog nacional-romantizma, mitomanije, nacionalizma fasistickog ili bilo
kojeg drugog oblika, ali 1 autarhije, ksenofobije, provincijalizma, izolacionizma i njima sli¢nog.

Sadasnje politicko stanje u BiH je rezultat nasilja nad svjetskim i bosanskim historijskim umom.
Sadrzaj historijskih zbivanja i djelovanja svjetskog duha je napredak svijeta, naroda i pojedinaca
u slobodi. Ovo §to imamo danas u BiH u suprotnosti je sa historijskim i politickim umom,
obic¢ajnos¢u Bosne, njime je dovedena u pitanje ideja njene multilateralnosti. Bosanski historijski
um multilateralnosti osipa se i tanji duze od posljednjih sto godina. Zbog toga je, kako upozorava
prof. Filipovi¢, najvazniji interes naSe historije u posljednjih stotinu godina bio i ostao ,,borba za
oCuvanje zemlje, naroda i drzave, kao 1 naSeg drzavnog prava“.

U ovoj neovisnosti koju imamo ,,nisu ostvareni rezultati i konac¢ni uc€inci djelovanja svih aktera
historijskih zbivanja na polju razvoja slobode. Obecanja razvoja i unapredenja nacionalnih i
gradanskih prava data narodu devedesetih godina dvadesetog stoljeca nisu ostvarena ni iz daleka.
Sve se mjeri krajem, cjelina je istina, ma koliko bile dobre pocetne zamisli i ideje, samo su ostvareni
rezultati i u€inci djelovanja kriterija pozitivne ili negativne ocjene. Time se ,,prosuduje o smislu
1 znacenju djela u historiji“. Ako ono §to imamo danas posmatramo u tom kontekstu, onda se ne
mozemo ne sloziti sa prof. Filipoviéem da trebamo spaliti brojne nacionalne i individualne iluzije
kako o sebi tako 1 o naSim tzv. nacionalnim vodama. Sadasnja politicka praksa kao drugobitak
nacionalne vladajuce politicke ideje umnogome dovodi u pitanje samu tu ideju.

Svjetski duh na nacionalnom planu je oli¢en u konkretnim ljudima, njihovim idejama i stanjima
njihove svijesti. Njegovu historijsku i prakticnu konkretizaciju sagledavamo u slobodi konkretnog,
svakodnevnog ¢ovjeka. Na osnovu toga s razlogom i legitimno prof. Filipovi¢ postavlja pitanje:
,»Jesmo li 1 mi kao narod, kao organizirane politicke snage i kao pojedinci, a posebno jesu li nase
politi¢ke vode bili kvalificirani 1 odgovorni akteri dogadanja koja su nas dovela na ovu deredzu, ili
su to sve bili samo slucajni i prolazni svjedoci zbivanja koji na njih nisu mogli nikako utjecati?*
Filipovi¢ ocjenjuje svaki bosnjacki historijski i politicki fakticitet u odnosu i s obzirom na njenu
supstancu, na njen duh, na njenu multilateralnost. Bosna svojim principom na svom prostoru
realizira svjetsku historiju na konkretan nacin. Politicka obi¢ajnost, drzavno uredenje, njena religija/
njene religije, umjetnost, filozofija, znanost, njihova predodzba/njihove predodzbe i obrazovanost

¢ine jednu supstancu, jedan duh, ¢ine supstancu njene multilateralnosti. Rije¢ je o vrlo slojevitom,
kompleksnom, viSestruko i raznovrsno bogatom sadrzaju. Knjiga, kako bi rekao Nice, nije za
svakog, ali ¢e dobro do¢i onim suptilnim ¢itaocima koji ne Citaju samo tekst ve¢ i kontekst. Svaki
takav Citalac naci ¢e za sebe ne ponesto nego veoma mnogo.

Ove kratke opaske o knjizi Muhameda Filipovi¢a pod naslovom ,,Kraj boSnjackih iluzija: Rasprava
o uzrocima poraza bosnjacke politike i odgovornosti za njih®, koje su vise osvrt na ideje nego na
¢injenice sadrzaja rukopisa, zavr§avam njegovim upozorenjem: ,,Mi Bosnjaci i naSa drzava Bosna
1 Hercegovina smo se zbog sporosti procesa ujedinjavanja nasli u stanju polaganog, ali sigurnog
propadanja“.

